
Šefket Arslanagić 
 

70 godina života i 45 godina rada 
 
 
 

„Šefket Arslanagić, šta reći nego jednostavno LEGENDA. 
Jedini prof. matematike kojeg se rado sjećam i na čija sam 
predavanja rado i redovno išla. Od samog njegovog odnosa prema 
studentima, uvijek pristupačan, bez arogancije, što je kod nas česta 
osobina profesora, do samog izlaska na ispit , bez stresa i treme. On 
mi je dokazao da matematika nije bauk. Rado ga se sjećam i dan 
danas kada ga sretnem u gradu uljepša mi dan.” 

Anonimni student 
 

“Evo ja kao gimnazijalac koji se zanima za matematička 
takmičenja i matematiku uopšte i osoba koja je upoznata sa 
ljepotom i težinom matematike, sebi kao uzore stavljam imena 
matematičara sa korica udžbenika,zbirki zadataka,itd.!!! Ali mi je 
veliki problem da na netu šta iskopam o njima, za razliku od 
fudbalera, manekena, političara i to me čini tužnim!!! Pa želim da 

svama podelim podatke o ovim genijalnim osobama!!! Pa bi bilo 
dobro da pišete ne samo o Šefketu, nego i o ostalim najboljim 
matematičarima naše države!?” 

Anonimni srednjoškolac 
 
 
 

        Šefket Arslanagić je rođen 07.10.1942. g. u Trebinju. Tu je završio osnovnu 
školu i gimnaziju. Diplomirao je na Prirodno-matematikom fakultetu u Sarajevu, 
grupa matematika, juna 1967. Naučni stepen magistra stekao je u decembru 1982. 
godine na Sveučilištu u Zagrebu. Doktorsku disertaciju je odbranio u februaru 1999. 
godine na Prirodno-matematičkom fakultetu u Sarajevu, a u junu 1999. godine 
izabran je u zvanje docenta. 
        Radio je kao profesor matematike u Školskom centru u Trebinju od 1967. do 
početka 1993. godine kada je protjeran sa svojom porodicom  u Crnu Goru (Rožaje). 
U periodu 1980-1992 radio je i kao predavač matematike na Građevinskom 
fakultetu u Mostaru. Od marta 1993. do kraja novembra 1993. boravio je u Danskoj 
kao prognanik gdje je u gradu Nyborgu osnovao osnovnu školu od I do VIII razreda 
za djecu bosanskih prognanika i izbjeglica. Od decembra 1993. do avgusta 1996. 
boravio je sa porodicom kao prognanik u Berlinu. Tu je doprinio otvaranju 
odjeljenja završnih razreda bosanske gimnazije. Dvije školske godine je učestvovao 
u radu Seminara za matematiku i njenu didaktiku pri Matematičkom institutu 

Humboldt Univerziteta u Berlinu i tokom 1995/96. školske godine držao je 
predavanja iz odabranih oblasti matematike za nadarene učenike elitne berlinske 
gimnazije "Heinrich Hertz".  
        Od septembra 1996. godine radi u Odsjeku za matematiku Prirodno - 
matematičkog fakulteta u Sarajevu gdje je donedavno predavao Metodiku nastave 
matematike i Elementarnu matematiku te Matematiku na Odsjeku za hemiju. Sedam 
godina je predavao matematiku na Fakultetu za saobraćaj i komunikacije 
Univerziteta u Sarajevu. U periodu  1996-2008. godine je predavao matematiku na 
Pedagoškoj akademiji Univerziteta u Sarajevu. Od 1997. do septembra 2008. godine 
je predavao na Prirodno-matematičkom fakultetu Univerziteta u Tuzli predmete 
Metodika nastave matematike, Teorija brojeva, Euklidska geometrija I i II i 
Geometrija trougla i kružnice. Posljednje četiri godine je predavao Matematiku I i II 
na Odsjeku za hemiju Natavničkog fakulteta Univerziteta “Džemal Bijedić” u 
Mostaru. Donedavno je  predavao Matematiku (od 2001. godine) na Farmaceutskom 
fakultetu Univerziteta u Sarajevu i od 2005. godine Metodiku nastave matematike na 
Pedagoškom fakultetu Univerziteta u Zenici.  
        Od početka akademske 2007/2008 godine voditelj je postdiplomskog studija na 
smjeru Metodika nastave matematike koga je organizirao Odsjek za matematiku 
Prirodno-matematičkog fakulteta Univerziteta u Sarajevu. 
        Šefket Arslanagić je objavio 38 naučnih radova iz oblasti analitičkih  i 
geometrijskih nejednakosti i preko 400 stručnih radova iz matematike i njene 
metodike. Objavio je u BiH i 36 knjiga iz matematike. Svoje naučne i stručne radove 
je objavljivao u Njemačkoj, Kanadi, Australiji, Maleziji, Švajcarskoj, Mađarskoj, 
Češkoj, Danskoj, Rumuniji, Bugarskoj, Srbiji, Crnoj Gori, Hrvatskoj, Sloveniji, 
Makedoniji i Bosni i Hercegovini. 
        Predsjednik je Sekcije za rad sa nadarenim učenicima Udruženja matematičara 
BiH, urednik je časopisa "Triangle" za učenike i nastavnike osnovnih i srednjih 
škola, član je redakcije slovenačkog časopisa "Matematika v šoli", časopisa MAT-
KOL i IMO Naučnog društva matematičara Banja Luka,  bio je direktor Ljetne škole 
mladih matematičara Trebinje (prije rata) i Modrac (poslije rata). Član je 
uređivačkog odbora naučnog časopisa “Octogon-Mathematical Magazine” iz 
Rumunije. Godinama radi sa nadarenim učenicima za matematiku u BiH koji su od 
1997. do 2011. godine  osvojili 32 medalje i to 4 srebrene i 28 bronzanih na 
Međunarodnim matematičkim olimpijadama.  
 
 

Radovi u kojima se citiraju rezultati Šefketa Arslanagića (Izbor) 
 

[5] Pham Van Thuan, Trieu Van Hung: Proving inequalities using linear functions, 
Mathematical reflections, 4(2006), 1-4 

[4] Hojoo Lee: TOPICS IN INEQUALITIES, (dostupno na internet adresi: 
http://2000clicks.com/mathhelp/TopicsInInequalitiesByHojooLee-2005-10-30.pdf) 

[3] Jürgen Spilker: Die Ziffern der Fibonacci-Zahlen, Elemente der Mathematik, 
58(1)(2003), 26-33 

[2] J Sándor: On Emmerich's inequality, Octogon Mathematical Magazine, 9(2)(2001),  
861 – 864 

Mathematical Magazine, 9(2)(2001), 870 – 872 

